
কলিকাতা কল্পলতা
যােগাইবার নিমিত্ত কযেকটি পুষ্করিণী আছে। বােধহয় লালদিঘি
তন্মধ্যে কোন এক পুষ্করিণী হইতে পারে, কারণ প্রাচীন লেখকেরা
তাহাকে “মৎস্য পুষ্করিণী” বলিয়া উল্লেখ করিয়াছেন।
ইং ১৭৮৭ অব্দে পাতরিয়া গীর্জা প্রতিষ্ঠিত হয়। এই গীর্জা
নির্মাণের নিমিত্ত রাজা নবকৃষ্ণ ভূমি ব্যতীত ত্রিশ সহস্র টাকা দান
করেন।ভগ্নাবস্থ গােড়নগর হইতে চার্লস গ্রান্ট সাহেব মাৰ্বল ও
অন্যান্য প্রকার মূল্যবান প্রস্তর আনাইয়া উক্ত ধৰ্ম্মাগারের শােভা
বৃদ্ধি করেন। এই গীর্জার প্রাঙ্গণে কলিকাতার প্রতিষ্ঠাতা জব চার্ণক
সাহেবের সমাধি রহিয়াছে।
নূতন গভর্ণমেন্টহাউস নির্মাণের পূর্বে এখন যে স্থলে ট্রেজরি
রহিয়াছে, সেই স্থানেই পুরাতন গভর্ণমেন্ট হাউস ছিল। ওয়ারেন
হেষ্টিংশ সাহেব উক্ত ক্ষুদ্র গৃহে অধিবাস করিতেন কিন্তু তাহার
পত্নী হেষ্টিংশ ষ্ট্রীট নামক বর্ক্স পার্শ্ববর্তী যে বাটীতে অধুনা বার্ণ
কোম্পানীর অফিসরহিয়াছে সেইবাটীতে অবস্থান করিতেন।বর্তমান
ট্রেজরী বাটী টম, ই, কুর্ট সাহেব কর্তৃক নির্মিত হয়।
ইং ১৭৯২ অব্দে টাউন হল নির্মাণারম্ভ হয়। উহা নির্মাণকল্পে
যে সভ্য হইয়াছিল, তাহাতে স্যর উইলিয়ম জোন্স মহােদয়
সভাপতির আসন গ্রহণ করেন। উক্ত অট্টালিকার নিমিত্তইউরােপীয়
ও এদেশীয় ধনীগণ অর্থদান করেন। টাউন হলের পূৰ্ব্বে ঐ স্থানে
যে বাটী ছিল সুপ্রীম কোর্টের বিচারপতি হাউড সাহেব ১২০০ টাকা
মাসিক ভাড়া দিয়া তাহাতে বাস করিতেন।
সত্তর বৎসরাধিক হইল কসাইটোলা, খিদিরপুর প্রভৃতি শাখা
নগরের ন্যায় গণনীয় ছিল। একশত বৎসর হইল তাহা জঙ্গলময়
হওয়ায় সেখানে অতি অল্প লােক বাস করিত। ১৭৮০ অব্দ পর্যন্ত

